Նախագիծ
Համաձայնագիր

Հայաստանի Հանրապետության կառավարության և Ինդոնեզիայի Հանրապետության կառավարության միջև տնտեսական, գիտական և տեխնիկական համագործակցության մասին

Հայաստանի Հանրապետության կառավարությունը և Ինդոնեզիայի Հանրապետության կառավարությունը (այսուհետ՝ առանձին` «Կողմ», համատեղ՝ «Կողմեր»),

նպատակ ունենալով զարգացնել բարեկամական հարաբերությունները Հայաստանի Հանրապետության և Ինդոնեզիայի Հանրապետության միջև,

ցանկանալով ամրապնդել, խթանել և զարգացնել Կողմերի միջև տնտեսական, գիտական և տեխնիկական համագործակցությունը, ինչպես նաև ուժեղացնել և դիվերսիֆիկացնել իրենց առևտուրը,

ղեկավարվելով հավասարության, փոխադարձության, փոխշահավետության և հետաքրքրության և միջազգային իրավունքի սկզբունքներով,
համաձայն իրենց պետություններում գործով օրենքների և կակոնների,

համաձայնվեցին հետևյալի մասին.

Հոդված 1

Առարկան

Սույն Համաձայնագրի նպատակը տնտեսական, գիտական և տեխնիկական համագործակցության զարգացումն է Կողմերի միջև՝ փոխադարձ հետաքրքրության և փոխշահավետության սկզբունքի հիման վրա:
Հոդված 2

Համագործակցության շրջանակը

1.
Սույն Համաձայնագրի շուրջ համագործակցության շրջանակը կներառի հետևյալ ոլորտները.

ա/ առևտուր,

բ/ ներդրում,

գ/ զբոսաշրջություն,

դ/ արդյունաբերություն,

ե / գիտություն, տեխնոլոգիաներ և նորարարություն,

զ / բեռնափոխադրում,

է / տեղեկատվություն և հաղորդակցության տեխնոլոգիաներ,

ը/ գյուղատնտեսություն,

թ/ շրջակա միջավայր,
ժ/ Կողմերի գրավոր համաձայնությամբ փոխադարձ հետաքրքրություն ներկայացնող այլ բնագավառներ:
Հոդված 3

Համագործակցության ձևը

Սույն Համաձայնագրի նպատակների համար Կողմերը, ի թիվս այլ քայլերի, կդյուրացնեն` 

ա/
համագործակցության խթանման համար տեղեկատվության փոխանակման, այցելություններ և կապերի հիմնումը,

բ/
մասնագիտական կազմակերպությունների, պալատների և միավորումների միջև կապերի զարգացումը,

գ/
տոնավաճառների և ցուցահանդեսների, ինչպես նաև  սեմինարների և գիտաժողովների կազմակերպումը,

դ/
համատեղ ձեռնարկությունների և համատեղ տնտեսական գործունեության այլ տեսակների  ձևավորումը,

ե/
երկկողմ տնտեսական կապերում փոքր և միջին ձեռնարկություններին մասնակցությունը,

զ/ առևտրի և զբոսաշրջության խթանմանն ուղղված գործունեությունը:

Հոդված 4

Մասնավոր սեփականության իրավունքը
1.
Կողմերը միմյանց միջև տեխնիկական համագործակցությունն ընդլայնելու համար կձեռնարկեն բոլոր անհրաժեշտ միջոցները՝ երկու երկրների՝ տեխնիկական համագործակցության մեջ մասնագիտացված հիմնարկների միջև համագործակցության, ինչպես նաև գիտատեխնիկական տվյալների, մասնագետների, տեխնիկական մասնագետների և մարզիչների փոխանակման համար:

2.
Կողմերը համաձայնվում են, որ սույն Համաձայնագրի իրականացման ժամանակ առաջացած ցանկացած մտավոր սեփականություն կտնօրինվի համատեղ: Համատեղ տնօրինումը, օգտագործումը և շահույթի ստացումը կարգավորվում է Կողմերի համաձայնությամբ՝ ելնելով մտավոր սեփականության ստեղծման ժամանակ համատեղ մասնակցությունից, ինչպես նաև՝
ա/ Կողմերից յուրաքանչյուրն իրավունք ունի օգտագործելու համատեղ ստեղծված մտավոր սեփականությունը դրա հարմարեցման և բարելավման համար,

բ/ այն դեպքում, երբ մտավոր սեփականությունն օգտագործվում է Կողմի և/կամ Կողմի անունից հանդես եկող հիմնարկի կողմից առևտրային նպատակներով, մյուս Կողմն արդարացիորեն իրավունք ունի ստանալու դրանից ստացված եկամտի իր բաժինը:

3.
Կողմերը պետք է միմյանց հետ փոխհամաձայնեցնեն, որ մտավոր սեփականության իրավունքը, որը ներմուծված է Կողմերից մեկի տարածքից մյուս Կողմի տարածքում իրականացման համար, ցանկացած ծրագրի կամ գործունեության կազմակերպումը չի հանգեցնի երրորդ Կողմի որեւէ օրինական իրավունքի խախտման :

4.
Կողմերը միմյանց նկատմամբ կհրաժարվեն ցանկացած պահանջից, որը կբխի երրորդ Կողմից եկող մտավոր սեփականության իրավունքի օրինական օգտագործմից և որը կբերվի Կողմերից մեկի կողմից՝ այդ ծրագրերի ներդրման կամ իրականացման համար: 
Հոդված 5

Համատեղ հանձնաժողովի հիմնումը
1. Սույն Համաձայնագրի Հոդված 1-ի դրույթների իրականացման նպատակով Կողմերը կստեղծեն տնտեսական, գիտական և տեխնիկական համագործակցության հարցերով հայ-ինդոնեզական Համատեղ Հանձնաժողով (այսուհետ` Համատեղ Հանձնաժողով):

2. Համատեղ Հանձնաժողովը բաղկացած կլինի Կողմերի պետական իրավասու մարմինների ներկայացուցիչներից` յուրաքանչյուր Կողմի նախարարության և/ կամ դրան համարժեք կառավարման մարմնի ղեկավարի նախագահությամբ:

3.
Համատեղ Հանձնաժողովի նիստերը անց են կացվում անհրաժեշտությունից ելնելով, սակայն ոչ պակաս, քան երկու տարին մեկ անգամ, հաջորդականության սկզբունքով`  Հայաստանի Հանրապետությունում և Ինդոնեզիայի Հանրապետությունում:

4.
Համատեղ Հանձնաժողովը իր աշխատանքներին մասնակցելու նպատակով կարող է հրավիրել Կողմերի գործարար շրջանակների ներկայացուցիչներին:

5. Համատեղ Հանձնաժողովի հիմնական նպատակներն են.

ա/ սույն Համաձայնագրի գործունեության և նրա կիրառման ընթացքում ծագող բոլոր հարցերի քննարկումն ու հետևումը,

բ/ երկկողմ հետաքրքրություն ներկայացնող ոլորտներում տնտեսական,  գիտական և տեխնիկական համագործակցության ծրագրերի քննարկում,

գ/ Կողմերի միջև տնտեսական համագործակցության և առևտրի խոչընդոտների զննում:
Հոդված 6

Գաղտնիությունը

Սույն Համաձայնագրի իրականացման ժամանակ Կողմերից յուրաքանչյուրը պետք է հետևի փաստաթղթերի, տեղեկության և այլ տեսակի տեղեկատվության փոխանակման գաղտնիությանը: Եթե Կողմերից որևէ մեկը ցանկանում է հրապարակել այդպիսի տեղեկատվություն և/կամ տեղեկություն որևէ երրորդ Կողմի համար, ապա հրապարակող Կողմը պետք է ունենա մյուս Կողմի գրավոր համաձայնություը:
Հոդված 7
Վեճերի կարգավորումը

Սույն Համաձայնագրի դրույթների մեկնաբանման կամ իրականացման հետ կապված բոլոր վեճերը կլուծվեն Կողմերի միջև բանակցությունների և խորհրդատվությունների միջոցով:

Հոդված 8
Լրացումները

1.
Կողմերի փոխադարձ համաձայնությամբ սույն Համաձայնագրում կարող են կատարվել փոփոխություններ և լրացումներ:

2.
Այդ փոփոխություններն ու լրացումները կձևակերպվեն սույն Համաձայնագրի անբաժանելի մասը հանդիսացող առանձին Արձանագրություններով և ուժի մեջ կմտնեն սույն Համաձայնագրի 8-րդ Հոդվածով նախատեսված կարգով:

Հոդված 9
Ուժի մեջ մտնելը, գործողությունը և դադարելը
1. Սույն Համաձայնագիրը  ուժի մեջ է մտնում Կողմերի` դրա ուժի մեջ մտնելու համար անհրաժեշտ ներպետական ընթացակարգերի կատարման մասին դիվանագիտական ուղիներով վերջին ծանուցագրի ստացման օրվանից:

2. Սույն Համաձայնագիրը գործում է 5 (հինգ) տարի ժամկետով և կարող է ինքնաբերաբար երկարաձգվել հաջորդ հնգամյա ժամանակաշրջանով, եթե Կողմերից ոչ մեկը համապատասխան ժամանակաշրջանի ավարտից վեց ամիս առաջ գլխավոր չի ծանուցում մյուս Կողմից սույն Համաձայնագրի գործողությունը դադարեցնելու իր մտադրության մասին:

3. Կողմերից յուրաքանչյուրը կարող է դադարեցնել սույն Համաձայնագրի գործողությունը` 6 (վեց) ամիս առաջ այդպիսի մտադրության մասին գրավոր ծանուցելով մյուս Կողմին: Համաձայնագրի դադարեցումը չի խոչընդոտի համաձայնագրով նախատեսված այն աշխատանքների, ծրագրերի և նախագծերի իրականացմանը, որոնք սկսվել, բայց դեռ չեն ավարտվել համաձայնագրի գործողության դադարեցման պահին:
Ի ՀԱՍՏԱՏՈՒՄՆ ՈՐԻ՝ ներքոստորագրյալները, իրենց Կառավարութ​յունների կողմից պատշաճ կերպով լիազորված լինելով, ստորա​գրեցին սույն Համաձայնագիրը:
Կատարված է __________ քաղաքում ________ թ. _________   _____- ին, երկու բնօրինակով, յուրաքանչյուրը հայերեն, ինդոնեզերեն և անգլերեն լեզուներով, ընդ որում բոլոր տեքստերը հավասարազոր են: Սույն Համաձայնագրի մեկնաբանման ընթացքում տարաձայնություններ առաջանալու դեպքում, գերակայում է անգլերեն տեքստը:

